
GOUVENE CUOMO ANONSE OGMANTASYON PREZANS LAPOLIS ETA NEW
YORK NAN KLINIK PLANIFIKASYON FAMILYAL YO

Gouvéné Andrew M. Cuomo jodia te anonse ke Eta ap lanse nouvo mezi sekirite nan sit
Panifikasyon Familyal yo nan Eta New York. Lapolis Eta te komanse ogmante patwouy
nan lokasyon Planifikasyon Familyal yo toupatou nan eta nan vandredi e nan lendi ap
vizite plis pase 60 klinik planifikasyon Familyal toupatou nan New York pou ede avek
planifikasyon mezi sekirite ak ijans.

“Fiziyad vandredi nan yon klinik Planifikasyon Familyal te yon zak vyolans ensanse ki te
kite nou choke ak dezole. Pandanke nou toujou ap aprann plis sou koz ki te kondwi a
zak terib sa nan Colorado, nap pran prekosyon apwopriye epi fé tout sa ki posib pou
anpeche ke trajedi menm jan pa fét nan eta nou an,” Gouvéné Cuomo te deklare.
“Lapolis Eta ap fé patwouy nan klinik yo toupatou nan New York nan lendi, e
administrasyon nou an ap travay etwatman avék anplwaye klinik Planifikasyon Familyal
angaje yo ansanm avék patné lokal yo pou asire sekirite sant sante sa yo toupatou nan
eta. Mwen voye panse ak priyé m bay tout moun ki te blese nan atak vandredi a,
ansanm avek paran moun sila yo ki te mouri nan trajedi terib sa.”

Lauren Tobias Prezidan ak PDG Defanseé Planifikasyon Familyal ak Avoka
Planifikasyon Familyal Eta New York, te deklare: “Panse nou ale jwenn tout moun ki
te afekte pa evénman yé yo; espesyalman fanmi ak zanmi ki te pédi yon paran, sila yo
ki te blese ansanm avek ajans lapolis kouraje ak anplwaye Panifikasyon Familyal ki te
jere trajedi sa avék kouraj ak pwofesyonalis. Enfomasyon an osijé rezon gason ame a
rete enkoni oswa éske yo te vize delibereman klinik Planifikasyon Familyal la. Men
malerezman gen yon istwa moun kap pote vyolans nan sant sante nan tan lontan e
kidonk yon ensidan tankou sa demontre bezwen pou vijilans pou asire ke pasyan
ansanm avek anplwaye yo bay sévis ki ansekirite pou tout sant sante yo. Nap travay
avek Biwo Gouvéne a, lapolis lokal ansanm avék afilye Planifikasyon Familyal yo pou
asire ke sant sante yo nan New York ka kontinye bay bon jan kalite swen sante ki
aksesib ak ansekirite.”

Apati lendi, Lapolis Eta ap angaje avék anplwaye yo nan klinik Planifikasyon Famiyal yo

nan eta pou diskisyon sou sekirite. Lapolis Eta ap ogmante tou patwouy nan klinik yo an
kowodinasyon avek lapolis lokal.

Klinik yo toupatou nan Eta New York fémen jou dimanch.

